
ZUBEROA HERIOTZARUNTZ 
Txit begi onez irakurri dut Uz-

tailaren hondarrean «Z. Argia*-ren 

385-gn. zenbakia: aurtengo Pastora-

la dela bide, orrialde oso bat es-

kaini zion gure astekariak Ekialde-

ko probintz'ta ñimiño ahaztuari. Oso 

izkribu politak eman zizkigun Latxa-

ga jaunak, eta txalo jotzea merezi 

duela uste dut. 

«Lurralde berexia- bataiatu zuen 

Latxagak Zuberoa; eta egia du: 

Vhatxandi bakarti bartako ibarrean 

barrena ibili denak ba daki hori: 

Euskal Herri berezia da hura, hu-

rruntasunez eta itxuraz. 

Zuberoko herri txiki haietan gu-

z'tetan. azaltzen ez genekikean zer-

bait dario denari. Arbelezko teilatu 

haiek. herrisken koxkorrak eta mi-

nak, xuberotar mintzairaren doinu 

harrigarri eta garratzak, kanpando-

rre hirukoitz isilek, mendi mazelen 

bakardadeak, Holzarteko osin eta 

zubi bildurgarriek: denak gogora-

tzen bide digu han antzinako Eus-

kal Herri basati, bortitz eta gogor 

bat. Ezina zaio euskalduni Orhi-ko 

menditik Larrañera begira pausatu, 

eta ametsik ez egitea. Nolako 

amets, ordea? Ez dakit. Baina be-

rriki mintzatua naiz euskeraz kasko 

hartan kaiolar batetako hiru artzai-

nekin; eta sekulako joana dugun 

beste mundu batetan izana nintzela 

iruditzen zait gaur berton ere Zolgi-

zeko, Hauzeko eta Larrañeko biru ar-

tzain haiek, orain dela mila urte be-

zelaxe, ardiak biltzera bidaltzen zi-

tuzten beren zakurrak behin eta be-

rriz, «txotxak* aipatu zizkidaten, Or-

himendiko gaistekeria izkutuez min-

tzatu zitzaizkidan. baita «Iratiko bi-

dia-z (azentua l-an, bai. Irati-rako 

iaburtua bailitzen), Inun baino egiaz-

kiago esan dezakegu euskaldunok 

Zuberoan: *hauxe da ene sorte-

rria*. Eta han hau esateko behar 

gorririk sendi ez duena, Basabu-

ruan eta Pettarran bere burua arrotz 

atxematen duena, s'mistuta egon, 

irakurle: hori ez da euskalduna. 

Bego hori. beraz, bere horretan. 

Zuberoa. ordea, ez da bori soilik. 

Ba dago besterik ere Zuberoan. Zu-

beroa hustutzen ari bait da. 

Hona hemen atzo irakurri nuen 

«Herria*k diona (1970/8/6). Ez du 

espantuka esaten. ez, Iparrakteko 

euskaldunak *usaturik* bait daude, 

ahituta alegia, molde hor'tetako be-

rririk ikasten. Aste honetantxe, be-

raz, beste anitzetan bezeiatsu, ho-

nela zion «Herria* kasetak Mithiki-

le-ko berri ematerakoan: «Ezkuntze 

—Lucie Pucheu, Berrogaiñekua, ez-

kuntu da Rene Choyekin. Espus 

gaztiak Parisen biziko dira— Jean 

Jacques Thicoipe eta Odile Manes 

Mithikilerat jin dira ez dira Etxahun 

Iruri-ri esker. Eta gero? Ahuzki-ko 

bestak orai frantsesez egiten dira. 

Hanitx feit horrez kuntent dira. 

Euskal Herria frantses edo españul 

edo portuges izan dadin, orobat 

zaie. Haien zuzena da. Ba dira etor-

kizun horri buhurtu nahi direnak. 

Ikusiko azkenian nurk arrazu dian». 

Bai, jaunak. Zuberoaren egia bo-

ri ere ba da. Egia garratza, hori 

hai; beste anitz bezala. 

Eta, are harrlgarrlago: zuberota-

rrek horretara beharra. Bai, jaunak. 

Ezen Toulouse eta Paris urrutiago 

bait daude Iruñe eta Bilbo baino. 

Eta hemen, ha'm zuzen. alderantziz-

ko gertakaria dugu: esku beharrez 

hemen, erdaldunez bete zaizkigu 

bazterrak. 

Zuberotarrek ez dutea baiio, or-

dea, besteek hainbat? 

Ez bide da erraz aditzen. 

Baina Zuberoa ba doa, eta esan 

egin beharra dago. 

